“ТАЙВАН АМГАЛАН ХОВДЧУУД”  
ХӨТӨЛБӨР

“Тайван амгалан Ховдчууд” хөтөлбөрийг Ховд аймаг 2017 оноос эхлэн амжилттай хэрэгжүүлж байна.
НЭГ. ХӨТӨЛБӨРИЙН ЭРХ ЗҮЙН ҮНДЭСЛЭЛ
Монгол Улсын Үндсэн хуулийн 16 дугаар зүйлийн 2 дахь хэсэгт “Иргэний эрүүл, аюулгүй орчинд амьдрах, орчны бохирдол, байгалийн тэнцэл алдагдахаас хамгаалуулах эрх”-ийг, 19 дүгээр зүйлийн 2-т “Төрөөс хүний эрх, эрх чөлөөг хангахуйц эдийн засаг, нийгэм, хууль зүйн баталгааг бүрдүүлэх, хүний эрх чөлөөг зөрчихтэй тэмцэх, хөндөгдсөн эрхийг сэргээн эдлүүлэх үүргийг иргэнийхээ өмнө хариуцна” гэсэн Үндсэн хуулийн үзэл баримтлалыг тусгажээ. 
Гэмт хэрэг, зөрчлөөс урьдчилан сэргийлэх ажил нь гэмт хэрэг, зөрчлийн тухай мэдээллийг судалсны үндсэн дээр гэмт хэрэг, зөрчил үйлдэгдэхэд нөлөөлж байгаа шалтгаан, нөхцөл, хүчин зүйлсийг тогтоож, түүнийг арилгахад чиглэсэн эдийн засаг, нийгэм, эрх зүйн болон зохион байгуулалтын бусад арга хэмжээний нийлбэр цогц гэж Гэмт хэрэг, зөрчлөөс урьдчилан сэргийлэх тухай хуулийн 3 дугаар зүйлийн 3.1 дэх хэсэгт заасан. 
Аймгийн иргэдийн Төлөөлөгчдийн Хурлын 2020 оны 11 дүгээр сарын 24-ний өдрийн ээлжит 2 дугаар хуралдааны 2/05 дугаар тогтоолоор батлагдсан “Аймгийн Засаг даргын 2020-2024 оны үйл ажиллагааны хөтөлбөр”-ийн 4.3.1 дэх заалтад “Аймаг, сумын төвийн гудамж талбайг камержуулан гэмт хэрэг, зөрчлөөс урьдчилан сэргийлэх, таслан зогсоох ажлыг эрчимжүүлж, “Тайван амгалан Ховдчууд” хөтөлбөрийг үргэлжлүүлэн хэрэгжүүлнэ” гэсэн зорилт тусгагдсан нь энэхүү хөтөлбөрийг шинэчлэн боловсруулж хэрэгжүүлэх эрх зүйн үндэслэл болж байна.

ХОЁР. ХӨТӨЛБӨРИЙН ЗОРИЛГО 
Аймгийн хэмжээнд гэмт хэрэг, зөрчилтэй тэмцэх, урьдчилан сэргийлэх, нийтийн хэв журмыг хамгаалахад чиглэсэн эрх зүй, эдийн засаг, зохион байгуулалтын нэгдсэн арга хэмжээг хэрэгжүүлж, иргэдийн амгалан-тайван амьдрах орчин, нөхцлийг бүрдүүлэхэд оршино.
 	
ГУРАВ. ХӨТӨЛБӨРИЙН ЗОРИЛТ: 
3. Хөтөлбөр нь тавьсан зорилгодоо хүрэхийн тулд дараах зорилтуудыг хэрэгжүүлэхэд чиглэгдэнэ. Үүнд:
3.1. Гэмт хэргээс урьдчилан сэргийлэх, түүнтэй тэмцэх, олон нийтийн аюулгүй байдлыг хангах 
3.2. Архидан согтуурах, тамхины хор уршигтай тэмцэх, архигүй, тамхигүй орчин бүрдүүлэхэд чиглэсэн үйл ажиллагааг дэмжих 
3.3. Гэр бүлийн хүчирхийллээс үүдэлтэй гэмт хэрэг, зөрчилтэй тэмцэх, урьдчилан сэргийлэх
3.4. Насанд хүрээгүй хүмүүсийг хэрэг, зөрчил, осол эндэгдлээс урьдчилан сэргийлэх
3.5. Замын хөдөлгөөний аюулгүй байдлын эсрэг гэмт хэрэг, зөрчил, ослоос урьдчилан сэргийлэх 
3.6. Бусдын эд хөрөнгийг хулгайлах гэмт хэрэгтэй тэмцэх, урьдчилан сэргийлэх


ДӨРӨВ. ХӨТӨЛБӨРИЙН ХАМРАХ ХҮРЭЭ, ХУГАЦАА, САНХҮҮЖИЛТ
4.1. Хөтөлбөр нь аймгийн хэмжээнд хэрэгжих бөгөөд тус аймгийн нутаг дэвсгэр дээр үйл ажиллагаа явуулж буй өмчийн бүх төрлийн аж ахуйн нэгж, байгууллага, иргэд хэрэгжүүлнэ.
4.2. Хөтөлбөрийг 2021-2024 онуудад хэрэгжүүлнэ. 
4.3. Хөтөлбөрийг хэрэгжүүлэхэд шаардагдах хөрөнгийг дараахь эх үүсвэрээс санхүүжүүлнэ:
	Үндсэн эх үүсвэр
4.3.1. Улсын болон  орон нутгийн төсөв; 
4.3.2. Гэмт хэрэг, зөрчлөөс урьдчилан сэргийлэх тухай хуулийн 46.1-д заасан гэмт хэргээс урьдчилан сэргийлэх үйл ажиллагааны зардал;
Бусад эх үүсвэр:
4.3.3. Иргэн, хуулийн этгээдийн хандив;
4.3.4. Гадаад улс, олон улсын байгууллагын тусламж, хандив;
4.3.5. Хуулиар хориглоогүй бусад эх үүсвэр.

ТАВ. ТАЙЛАГНАХ, ДҮГНЭХ: 
	5.2.1. Хөтөлбөрийг хэрэгжүүлэх үүрэг хүлээсэн байгууллагууд хийж хэрэгжүүлсэн ажил, хүрсэн үр дүнгийн тайланг журмын дагуу боловсруулан хагас, бүтэн жилээр аймгийн Засаг даргын Тамгын газрын Хууль, эрх зүйн хэлтэст тайлагнана.
	5.2.2. Хөтөлбөрийн тайланг жилийн эцсийн байдлаар нэгтгэн боловсруулж, аймгийн Засаг даргын Тамгын газрын Хяналт-шинжилгээ, үнэлгээ, дотоод аудитын хэлтэст хүргүүлнэ.
	5.2.3. Хөтөлбөрийн хэрэгжилтэд явцын, шаардлагатай тохиолдолд хяналт, үнэлгээг хийнэ.
[bookmark: _GoBack]5.2.4. Аймгийн Засаг даргын Тамгын газрын Хууль, эрх зүйн хэлтэс нь хөтөлбөрийг хэрэгжүүлэх талаар зохион байгуулсан ажлыг  нэгтгэн  дүгнэж, Засаг даргын Зөвлөлийн хуралдаанд хэлэлцүүлсний үндсэн дээр аймгийн иргэдийн Төлөөлөгчдийн Хурлын хуралдаанд танилцуулна.



